შეთანხმება კონფიდენციალობის დაცვისა და 
ინფორმაციის გაუმჟღავნებლობის შესახებ
ხელმოწერის თარიღი: დღე/თვე/წელი
შეთანხმების მხარეები: 
(1) სს თიბისი ბანკი (შემდგომში „ინფორმაციის გამცემი“) – საქართველოს კანონმდებლობის შესაბამისად რეგისტრირებული კომპანია, რეგისტრირებული და ფაქტობრივი მისამართით ქ. თბილისი, მარჯანიშვილის ქ. N7, საიდენტიფიკაციო ნომრით 204854595
(2) [მიუთითეთ კომპანიის დასახელება] (შემდგომში „ინფორმაციის მიმღები“) – 
ინფორმაციის გამცემი და ინფორმაციის მიმღები ცალ-ცალკე მოხსენიებულნი არიან, როგორც „მხარე“, ხოლო ერთობლივად, როგორც „მხარეები”. 
ვინაიდან, 
(1) მხარეები თანამშრომლობენ შემდეგი მიზნით: ელექტრონულ ტენდერში/ბაზრის კვლევაში მონაწილეობა.
(2) ინფორმაციის გამცემმა ინფორმაციის მიმღებს შესაძლოა მიაწოდოს კონფიდენციალური სახის ინფორმაცია, რა დროსაც აუცილებელი ხდება აღნიშნული ინფორმაციის კონფიდენციალობისა და არაავტორიზებული წვდომისაგან დაცვა;
(3) მხარეებს სურთ შეთანხმდნენ კონფიდენციალური ინფორმაციის გაუმჟღავნებლობის თაობაზე;
შესაბამისად, ყოველივე აღნიშნულის გათვალისწინებით ინფორმაციის მიმღები მხარე  წინამდებარე შეთანხმებაზე ხელმოწერით ადასტურებს კონფიდენციალობის დაცვასა და ინფორმაციის გაუმჟღავნებლობას (შემდგომში „შეთანხმება“) და თანხმდება შემდეგზე:
1. შეთანხმების საგანი
1.1. ინფორმაციის მიმღები ვალდებულია ინფორმაციის გამცემისგან მიღებული ინფორმაცია შეინახოს კონფიდენციალურად, ამ შეთანხმებით გათვალისწინებული პირობების დაცვით. 

2. კონფიდენციალური ინფორმაცია
2.1. კონფიდენციალური ინფორმაცია ნიშნავს: 
2.1.1. ნებისმიერ ინფორმაციას, რომელსაც ინფორმაციის გამცემი ინფორმაციის მიმღებს გადასცემს ზეპირის, წერილობითი, მატერიალური თუ არამატერიალური (მათ შორის ელექტრონული საშუალებების ფორმით) ან ნებისმიერი სხვა ფორმით, რომელიც მოიცავს, მაგრამ არ შემოიფარგლება შემდეგით: ტექნიკური, მარკეტინგული, გაყიდვებთან დაკავშირებული, პროექტებთან დაკავშირებული, ფასებთან და ღირებულებასთან დაკავშირებული, საოპერაციო სახის ინფორმაცია, „ნოუ-ჰაუ“, პატენტი, სავაჭრო ნიშანი, საავტორო უფლება, კომერციული საიდუმლოება, გამოგონება, იდეა, ბიზნეს გეგმა, თანამშრომლებთან დაკავშირებული ინფორმაცია, კვლევა, ბიზნეს საქმიანობასა და პროცესებთან დაკავშირებული ინფორმაცია, დამოუკიდებლად იმისა, აღნიშნული ინფორმაცია დაცულია თუ არა საავტორო უფლებით, პატენტით, სავაჭრო ნიშნით, აგრეთვე კომპიუტერული პროგრამები, პროგრამული უზრუნველყოფა და სხვა. 
2.1.2. ინფორმაციას ინფორმაციის გამცემის მომხმარებლებზე, კლიენტებზე, პარტნიორებზე, მომწოდებლებზე, კომპანიის აქციონერებზე/პარტნიორებზე;
2.1.3. ნებისმიერს სხვა ინფორმაციას, რომელიც პირდაპირ ან არაპირდაპირ გამჟღავნებულია ინფორმაციის მიმღებისთვის ზეპირად, წერილობით, მატერიალურად თუ არამატერიალურად;
2.1.4. ნებისმიერ ინფორმაციას, რომელიც ინფორმაციის მიმღებმა მოისმინა ან დაინახა ფიზიკურ თუ დისტანციურ შეხვედრებზე, რომელიც თავისი შინაარსით განისაზღვრება, როგორც კონფიდენციალური ინფორმაცია, ან
2.1.5. ნებისმიერი ხელშეკრულების/დოკუმენტის, რეპორტის შინაარსსა და პირობებს, ფინანსურ ინფორმაციას და პერსონალურ მონაცემებს. 
2.2. კონფიდენციალური ინფორმაცია არ მოიცავს ისეთ ინფორმაციას, რომელიც:
2.2.1. საზოგადოებისთვის ხელმისაწვდომი გახდა ამ შეთანხმების გაფორმებამდე;
2.2.2. ინფორმაციის გამცემის მიერ ხელმისაწვდომი გახდა ინფორმაციის მიმღებისთვის კონფიდენციალობის დაცვის ვალდებულების არსებობის გარეშე; ან
2.2.3. საჯაროდ ხელმისაწვდომი გახდა იმგვარად, რომ ინფორმაციის მიმღების მიერ ამ შეთანხმებით გათვალისწინებული ვალდებულებების დარღვევას არ ჰქონია ადგილი. 

3. კონფიდენციალური ინფორმაციის დაცვის ვალდებულება
3.1. ინფორმაციის მიმღები აცნობიერებს, რომ ნებისმიერი მესამე მხარისთვის კონფიდენციალური ინფორმაციის სრულად ან ნაწილობრივ გავრცელებამ შესაძლოა გამოუსწორებელი ზიანი მიაყენოს ინფორმაციის გამცემს. 
3.2. ინფორმაციის მიმღებს ეკრძალება კონფიდენციალური ინფორმაციის გამოყენება ნებისმიერ მიზნით, გარდა იმ მიზნისა, რომელიც გათვალისწინებულია მხარეთა შორის გაფორმებული ხელშეკრულებებით/დოკუმენტით, ინფორმაციის გამცემის წინასწარი წერილობითი თანხმობის გარეშე. 
3.3. ინფორმაციის მიმღებმა უნდა მიიღოს ყველა აუცილებელი ზომა იმისათვის, რომ დაიცვას მისთვის გადაცემული ინფორმაციის კონფიდენციალობა. ამისათვის ინფორმაციის მიმღებმა ამ შეთანხმებით გათვალისწინებული კონფიდენციალური ინფორმაციის დასაცავად უნდა მიმართოს დაცვის სულ მცირე ისეთ ზომებს, რომლებსაც იგი იყენებს საკუთარი კონფიდენციალური ინფორმაციის დასაცავად. 
3.4. ინფორმაციის მიმღებმა უნდა უზრუნველყოს კონფიდენციალური ინფორმაციის კონფიდენციალურად შენახვა და უნდა განათავსოს კონფიდენციალური ინფორმაცია დაცულ გარემოში სულ მცირე იმგვარად, როგორც იცავს საკუთარ კონფიდენციალურ ინფორმაციას. ინფორმაციის მიმღები ვალდებულია მიიღოს ყველა ის ზომა, რაც აუცილებელია კონფიდენციალური ინფორმაციის დასაცავად და მისი გამჟღავნებისა თუ მასზე მესამე მხარეების არაავტორიზებული წვდომის პრევენციისათვის. ინფორმაციის მიმღები ვალდებულია დაუყოვნებლივ შეატყობინოს ინფორმაციის გამცემს კონფიდენციალური ინფორმაციის გამჟღავნების ან კონფიდენციალურ ინფორმაციაზე არაავტორიზებული წვდომის ფაქტის შესახებ. 
3.5. ინფორმაციის მიმღებს ეკრძალება გადაუღოს კონფიდენციალურ ინფორმაციას ასლები, მოახდინოს მისი რეპროდუცირება, გადაცემა ან გავრცელება, ინფორმაციის გამცემის წინასწარი წერილობითი თანხმობის გარეშე. 
3.6. ინფორმაციის მიმღებს ინფორმაციის გამცემის წინასწარი წერილობითი თანხმობის გარეშე ეკრძალება კონფიდენციალური ინფორმაციის ნებისმიერი მესამე მხარისთვის და ნებისმიერი ფორმით გადაცემა, გავრცელება, გამჟღავნება, გარდა ინფორმაციის გამცემის იმ თანამშრომლებისა ან/და მრჩეველებისა, რომელთათვისაც კონფიდენციალურ ინფორმაციაზე წვდომა აუცილებელია მხარეთა შორის გაფორმებული ხელშეკრულებით/დოკუმენტებით არსებული მიზნის შესასრულებლად. ასეთ შემთხვევაში ინფორმაციის მიმღები ვალდებულია მის თანამშრომლებს/მრჩევლებს მიაწოდოს მხოლოდ ის კონფიდენციალური ინფორმაცია, რომელიც აუცილებელია მათ მიერ ვალდებულებების შესასრულებლად იმ პირობით, რომ ინფორმაციის მიმღებსა და აღნიშნულ თანამშრომლებს/მრჩევლებს შორის გაფორმებული იქნება შესაბამისი შეთანხმება კონფიდენციალური ინფორმაციის გაუმჟღავნებლობის თაობაზე სულ მცირე იმგვარი პირობებითა და ვალდებულებებით, როგორიც მოცემულია წინამდებარე შეთანხმებაში. ინფორმაციის მიმღები სრულად არის პასუხისმგებელი მისი თანამშრომლების/მრჩეველების მიერ კონფიდენციალური ინფორმაციის დაცვის ვალდებულების შესრულებაზე.
3.7. ინფორმაციის მიმღები ადასტურებს, რომ იგი არ გამოიყენებს კონფიდენციალურ ინფორმაციას სხვა მიზნით, გარდა იმ მიზნისა, რომელიც გათვალისწინებულია მხარეთა შორის გაფორმებული ხელშეკრულებებით/დოკუმენტებით. ინფორმაციის მიმღები ადასტურებს, რომ არ გადასცემს კონფიდენციალურ ინფორმაციას (სრულად ან ნაწილობრივ) მესამე მხარეებს ან მის თანამშრომლებს, გარდა იმ თანამშრომლებისა, რომელთათვისაც აუცილებელია აღნიშნულ კონფიდენციალურ ინფორმაციაზე წვდომა მხარეთა შორის გაფორმებული ხელშეკრულებებიდან/დოკუმენტებიდან გამომდინარე ინფორმაციის მიმღების მიერ შესასრულებელი ვალდებულებების შესრულების მიზნით. 
3.8. ინფორმაციის მიმღებს ეკრძალება შეცვალოს, გადაუღოს ასლები ან სხვაგვარად ჩაიწეროს/დააკოპიროს კომპიუტერული პროგრამები, პროგრამული უზრუნველყოფა, სატესტო საშუალებები, მოდელები, დოკუმენტები ან სხვა ნებისმიერ ინფორმაცია/დოკუმენტაცია, დამოუკიდებლად მისი ფორმისა, რომელიც წარმოადგენს ინფორმაციის გამცემის კონფიდენციალურ ინფორმაციას და რომელიც ინფორმაციის მიმღებს გადაეცა ამ შეთანხმების საფუძველზე. 
3.9. ინფორმაციის მიმღების მიერ კონფიდენციალური ინფორმაციის გამჟღავნება, თუკი ამგვარი გამჟღავნება გამომდინარეობს სასამართლოს ან სხვა უფლებამოსილი ადმინისტრაციული ორგანოს მიერ გამოცემული შესაბამისი ბრძანებით/აქტით/განჩინებით არ ჩაითვლება ინფორმაციის მიმღების მიერ ამ შეთანხმებით გათვალისწინებული, ინფორმაციის კონფიდენციალობის დაცვის ვალდებულების დარღვევად. ასეთ შემთხვევაში ინფორმაციის მიმღები ვალდებულია დაუყოვნებლივ შეატყობინოს ინფორმაციის გამცემს სასამართლოს ან სხვა უფლებამოსილი ადმინისტრაციული ორგანოს მიერ გამოცემული შესაბამისი ბრძანების/აქტის/განჩინების თაობაზე (თუკი აღნიშნული ინფორმაციის მიწოდება არ ეწინააღმდეგება მოქმედ კანონმდებლობას) და მისცეს ინფორმაციის გამცემს საშუალება რომ მიიღოს სხვადასხვა ზომები მისი კონფიდენციალური ინფორმაციის დასაცავად და სრულად ითანამშრომლოს ინფორმაციის მიმღებთან, კონფიდენციალური ინფორმაციის გაცემის პროცესში.

4. პერსონალური მონაცემების დაცვის პოლიტიკა
4.1. იმ შემთხვევაში, თუ ინფორმაციის მიმღებისთვის მხარეებს შორის გაფორმებული ხელშეკრულებების/დოკუმენტის საფუძველზე ცნობილი გახდება ინფორმაციის გამცემის პერსონალური ინფორმაცია, ინფორმაციის მიმღები ვალდებული იქნება აღნიშნული პერსონალური ინფორმაცია შეინახოს და დაამუშაოს ინფორმაციის გამცემის პერსონალურ მონაცემთა დამუშავების შესახებ პოლიტიკის შესაბამისად, რომელიც მოცემულია შემდეგ ვებ-გვერდზე:  https://link.tbc.ge/personal-data-policy-feb-2023.

5. ინფორმაციის უკან დაბრუნება
5.1. [bookmark: _Ref158967190]ინფორმაციის მიმღები აღიარებს, რომ  მის საკუთრებაში/სარგებლობაში არსებული კონფიდენციალური ინფორმაცია წარმოადგენს ინფორმაციის გამცემის საკუთრებას და ინფორმაციის მიმღები ვალდებულია დაუბრუნოს ინფორმაციის გამცემს ან გაანადგუროს, ინფორმაციის გამცემის წერილობითი მოთხოვნიდან დაუყოვნებლივ, გარდა იმ შემთხვევისა, როდესაც კონფიდენციალური ინფორმაციის უკან დაბრუნება ან განადგურება აკრძალულია მოქმედი კანონმდებლობით. 
5.2. ინფორმაციის მიმღები ვალდებულია ინფორმაციის გამცემს წერილობით შეატყობინოს წინამდებარე შეთანხმების 5.1 პუნქტით გათვალისწინებული ვალდებულების შესრულების თაობაზე.

6. შეთანხმების მოქმედების ვადა და შეწყვეტა
6.1. [bookmark: _Ref158967402]წინამდებარე შეთანხმება ძალაში შედის მისი ხელმოწერის თარიღზე, როგორც ეს მითითებულია შეთანხმების პირველ გვერდზე (შემდგომში „შეთანხმების ძალაში შესვლის თარიღი). წინამდებარე შეთანხმებაზე ხელს აწერს მხოლოდ ინფორმაციის მიმღები პირი, რომელმაც უნდა შექმნას სათანადო გარანტიები კონფიდენციალური ინფორმაციის დაცვისთვის.
6.2. [bookmark: _Ref158967559]თუ მხარეები სხვაგვარად არ შეთანხმდებიან, ინფორმაციის მიმღების ვალდებულება, დაიცვას კონფიდენციალური ინფორმაციის კონფიდენციალობა გრძელდება იქამდე, სანამ ინფორმაციის გამცემი წერილობითი ფორმით არ შეატყობინებს ინფორმაციის მიმღებს კონფიდენციალობის ვალდებულების გაუქმების თაობაზე, რა დროსაც ინფორმაციის მიმღების ვალდებულება, რომ მისთვის გადაცემული კონფიდენციალური ინფორმაცია შეინახოს კონფიდენციალურად,  შეწყდება. 
6.3. ამ შეთანხმების 6.2 პუნქტის მიზნებიდან გამომდინარე, მხარეთა შორის გაფორმებული ნებისმიერი დოკუმენტის/ხელშეკრულებიდან გამომდინარე არსებული, ინფორმაციის კონფიდენციალურად დაცვის ვალდებულებისგან გათავისუფლებასთან დაკავშირებული ნებისმიერ შეტყობინება ან/და ნებისმიერი შეტყობინება კონკრეტული ინფორმაციის გაცვლასთან დაკავშირებით უნდა განიმარტოს, როგორც მხოლოდ ამ კონკრეტული დოკუმენტის/ხელშეკრულებიდან გამომდინარე მიღებული ინფორმაციის გამჟღავნების ნებართვად. ინფორმაციის მიმღებმა არ უნდა ჩათვალოს, რომ აღნიშნული ნებართვა შეეხება ნებისმიერ სხვა ხელშეკრულებას/დოკუმენტს, რომელიც შეტყობინებაში კონკრეტულად არ ყოფილა განსაზღვრული.
6.4. ამგვარი ინსტრუქციის არარსებობის შემთხვევაში ინფორმაციის მიმღები ვალდებულია ინფორმაციის კონფიდენციალობა დაიცვას უვადოდ. 
6.5. წინამდებარე შეთანხმება ძალაშია უვადოდ და მასზე არ მოქმედებს მხარეთა შორის გაფორმებული ნებისმიერი სხვა ხელშეკრულების/დოკუმენტი შეწყვეტა, თუ მხარეები სხვაგვარად არ შეთანხმდებიან. 
6.6. ამ შეთანხმების შეწყვეტის შემთხვევაში, დამოუკიდებლად შეწყვეტის საფუძვლისა, ინფორმაციის მიმღებმა ინფორმაციის გამცემს უნდა დაუბრუნოს ან ინფორმაციის გამცემის ინსტრუქციის შემთხვევაში - უნდა გაანადგუროს მის ხელთ არსებული კონფიდენციალური ინფორმაცია (მათ შორის, ამ ინფორმაციის ასლები) და სხვა დოკუმენტაცია, რომლებიც დაკავშირებულია კონფიდენციალურ ინფორმაციასთან. 

7. უფლებების შენარჩუნება
7.1. თუ მხარეები სხვაგვარად არ შეთანხმდებიან, პატენტი, საავტორო უფლება, სავაჭრო ნიშანი ან სხვა ინტელექტუალური საკუთრების უფლება, აგრეთვე ლიცენზია თუ სხვა ნებისმიერი უფლების დამადასტურებელი საშუალება არ გადაეცემა ინფორმაციის მიმღებს. ინფორმაციის გამცემი ინარჩუნებს ყველა უფლებას, რაც დაკავშირებულია კონფიდენციალურ ინფორმაციასთან, მათ შორის ინტელექტუალური საკუთრების უფლებას, უფლებას ასეთი ინფორმაციის ასლების გამოყენებაზე (მათ შორის - გამოყენების შეწყვეტაზე) და ნებისმიერ იმ საშუალებას, რომელზეც დატანილია ინფორმაციის გამცემის ტექნიკური საშუალებები/ელექტრონული ინფორმაცია.

8. ზიანის ანაზღაურება
8.1. ინფორმაციის მიმღებს ესმის, რომ ამ შეთანხმების ნებისმიერმა დარღვევამ ინფორმაციის გამცემს შეიძლება მიაყენოს გამოუსწორებელი ზიანი, შესაბამისად, ინფორმაციის მიმღები იღებს ვალდებულებას, აანაზღაუროს ყველა და ნებისმიერ ზიანი, რომელიც შეიძლება ინფორმაციის გამცემს დაუდგეს, ინფორმაციის მიმღების მიერ წინამდებარე შეთანხმებით გათვალისწინებული კონფიდენციალობის ვალდებულების დარღვევის შემთხვევაში.

9. მარეგულირებელი სამართალი და დავების გადაწყვეტა
9.1. წინამდებარე შეთანხმება რეგულირდება საქართველოს მოქმედი კანონმდებლობით.
9.2. ამ შეთანხმებიდან გამომდინარე წარმოშობილი ნებისმიერ დავა მხარეებმა უნდა გადაწყვიტონ ურთიერთმოლაპარაკების გზით. იმ შემთხვევაში, თუ მოლაპარაკებების შედეგად მხარეები ვერ შეთანხმდებიან, დავა განსახილველად გადაეცემა თბილისის საქალაქო სასამართლოს და გადაწყდება საქართველოს მოქმედი კანონმდებლობის შესაბამისად. 

10. განსაკუთრებული პირობები
10.1. წინამდებარე შეთანხმება არეგულირებს მხარეთა შორის გაფორმებული ყველა ხელშეკრულების/დოკუმენტის საფუძველზე გაცვლილი ინფორმაციის კონფიდენციალობას, მიუხედავად იმისა, აღნიშნული ხელშეკრულება/დოკუმენტი გაფორმებულია შეთანხმების ძალაში შესვლის თარიღამდე, თუ შეთანხმების ძალაში შესვლის თარიღის შემდგომ. 
10.2. ამ შეთანხმებასა და მხარეთა შორის გაფორმებულ სხვა ხელშეკრულებებს/დოკუმენტებს შორის შეუსაბამობის არსებობის შემთხვევაში, წინამდებარე შეთანხმებას ექნება უპირატესი ძალა, გარდა იმ შემთხვევისა, თუ სხვა ხელშეკრულებაში/დოკუმენტში სხვაგვარად არ იქნება გათვალისწინებული.
11. დასკვნითი დებულებები
11.1. წინამდებარე შეთანხმება გაფორმებულია მხარეებისა და მათი მემკვიდრეებისა თუ უფლებამონაცვლეების სასარგებლოდ. 
11.2. წინამდებარე შეთანხმება წარმოადგენს შეთანხმების საგანთან დაკავშირებით არსებულ სრულ და ამომწურავ შეთანხმებას. 
11.3. იმ შემთხვევაში, თუ წინამდებარე შეთანხმების რომელიმე პირობა ძალადაკარგულად იქნება ცნობილი, აღნიშნული გავლენას არ მოახდენს შეთანხმების სხვა პირობების მოქმედებაზე.
11.4. წინამდებარე შეთანხმებაში ცვლილებების და დამატებების შეტანა დასაშვებია მხოლოდ მხარეთა ორმხრივი წერილობითი შეთანხმების საფუძველზე. 
11.5. ამ შეთანხმებიდან გამომდინარე ნებისმიერი უფლების გამოუყენებლობა არ შეიძლება ჩაითვალოს, როგორც ამ უფლებაზე უარის თქმად. 
11.6. ინფორმაციის მიმღები ვალდებულია დაიცვას ინფორმაციის გამცემი იმ ყველა სასამართლო პროცესისგან, პასუხისმგებლობისგან, ხარჯებისგან, დანაკარგისგან, ზიანისგან, ჯარიმისა თუ სანქციისგან, ასევე სხვა დანახარჯებისგან (მათ შორის და არა მხოლოდ - არაპირდაპირი ზიანისთვის, მიუღებელი შემოსავლისთვის, ბიზნეს შესაძლებლობების დაკარგვისთვის, რეპუტაციული ზიანისთვის და სხვა), რომელიც წარმოიშვა ინფორმაციის მიმღების მიერ ამ შეთანხმებით გათვალისწინებული ვალდებულებების დარღვევის შედეგად. 
11.7. ამ შეთანხმების არცერთი პირობა არ შეიძლება განიმარტოს, როგორც შეთანხმება მხარეთა პარტნიორობაზე ან ერთობლივი საწარმოს ჩამოყალიბებაზე. 
11.8. წინამდებარე შეთანხმება შედგენილია 2 ეგზემპლარად, საიდანაც თითოეული წარმოადგენს ორიგინალს, თუმცა ერთობლივად შეადგენს ერთ და იდენტურ შეთანხმებას. 

